Metodologjia e tryezave të dialogut 
Tryezë rajonale për partneritet të qëndrueshëm AFP – Biznes
Qëllimi i përgjithshëm dhe objektivat kryesore:
Tryeza rajonale për partneritet të qëndrueshëm AFP – Biznes është një iniciativë e Agjencisë Kombëtare të Punësimit dhe Aftësive (AKPA) që ka si qëllim të krijojë një platformë për dialog të strukturuar të çështjeve që lidhen me punësimin dhe aftësitë, me pjesëmarrjen e aktorëve të interesit në nivel qarku.
Objektivat kryesore:
Të rritet ndërgjegjësimi dhe shkëmbimi i informacionit ndërmjet aktorëve të përfshirë në sistemin e AFP-së në nivel qarku.
· Të analizohet rregullisht informacioni mbi dinamikat dhe tendencat e tregut të punës.
· Të ndërtohet një rrjet lokal që bashkërendon për çështje të punësimit dhe aftësive.
· Të vlerësohen sfidat dhe mundësitë për partneritet të qëndrueshëm AFP – Biznes.
· Të rrisë efektivitetin e kontributit të sektorit privat në AFP.

Veçoritë e tryezave rajonale:

	Përfaqësim i aktorëve në nivel qarku
	Fokus kryesor në punësim dhe aftësi 

	Platformë për dialog të strukturuar
	Organizohen dy herë përgjatë vitit


		
Formati i tryezës rajonale dhe kuadri konceptual
Tryezat rajonale për partneritetin e qëndrueshëm të arsimit dhe formimit profesional me sektorin privat do të organizohen në formën e tryezave të rrumbullakëta, me synim për të garantuar një përfaqësim të ekuilibruar të aktorëve pjesëmarrës. Në tryezë marrin pjesë, si rregull, jo më shumë se 20-25 anëtarë: përfaqësues të ofruesve (publik/jo-publik) të arsimit profesional, përfaqësues të qendrave shumë-funksionale, përfaqësues të qendrave të formimit profesional, përfaqësues të biznesit të organizuar, përfaqësues të kompanive partnere, përfaqësues të AKPA, përfaqësues të zyrave rajonale të punësimit, si dhe përfaqësues të pushtetit vendor. 

Për çdo qark, do të organizohen çdo vit dy tryeza rajonale, periudha maj – qershor dhe periudha tetor - nëntor. Organizimi i tryezave në periudhën maj – qershor ka në fokus promovimin e përbashkët me pjesëmarrjen e sektorit privat, punësimin e nxënësve dhe të diplomuarve nga sistemi AFP dhe përmirësimin e ofertës mësimore, ndërsa në periudhën tetor – nëntor ka në fokus praktikat profesionale në biznes dhe lëvrimin e ofertës mësimore. Procesi i organizimit të tryezave koordinohet nga Drejtuesit e Njësisë së Zhvillimit dhe Koordinatorët e Marrëdhënieve me Biznesin të shkollës/qendrës përkatëse të përcaktuar nga AKPA, me rotacion çdo vit, në koordinim me zyrat rajonale të punësimit. 

Takimet, si rregull, zhvillohen në një sallë të përshtatshme brenda mjediseve të shkollës/qendrës. 
